
GEHIGARRIA

Uztailak 19, larunbata
12:00etan  Elizondoko bestetako lll. 
Igeriketa txapelketa Giltxaurdiko  ige-
rilekuan

Uztailak 24, ortzeguna
Bezpera Eguna
12:00etan txupinazoa eta Baztan 
Zopak plazan eta ondotik konpartsa-
rekin, txistulariekin, gaitariekin eta 
Tuku-Tuku Txarangarekin buelta 
herrian barna, Balleko Etxetik hasita 
adinekoen egoitzaraino. 16:00etan 
haurrendako jolasak Kuarteleko Ze-
laian Kulki Kultur Kirolak taldearekin. 
18:00etan Sasix eta Puyix-ekin elek-
tropoteoa, Mendi ostatutik abiatuta 
eta 19:30ean berriz ere Herriko Etxe-
tik hasita, karrika dantza; konpartsa-
rekin, txistulariekin, gaitariekin eta 
bandarekin. 20:00etan Salbea elizan 
eta ondotik berriz ere karrika dantza 
eta erraldoien dantza plazan. 21:30ean 
Tuku-Tuku txarangarekin buelta he-
rritik barna eta 22:00etan kontzertuak 
plazan: Andoni Ollokiegi, Kaparrak, 
Sedientos de Cumbia, Malakias MX3 
eta DJ Aiakate. Bitartean, 22:30ean 
Lurrikara gau Elektronikoa Merkatu-
ko Plazan.

Uztailak 25, ortziralea 
Santio Eguna
09:30ean dianak. 10:30ean karrik 
dantza Herriko Etxetik hasita eta 
11:00etan meza nagusia elizan. 
12:00etan karrika dantza elizatik abia-
tuta. 12:30ean ekitaldiak plazan: 
Mutildantzak, Erraldoien Dantza 
Elizondoko Banderen laguntzaz eta 
luntx herrikoia. 17:00etan Kiki, Koko 
eta Moko pailazoak plazan eta 
17:30ean Elutxa Txaranga herritik 
barna. Bitartean 17:30ean Herriz 
Herriko Herri Kirolen txapelketa jar-

UTZITAKOA

dunaldia Iriarte Pilotalekuan. 20:30ean 
dantza herrikoiak Ziga Plazan eta 
ondotik mutil dantzak herriko plazan 
eta 22:30ean Txingones de la Rencle 
mariatxiak. Gero Olgeta musika tal-
dearkein dantzaldia plazan. 

Uztailak 26, larunbata
Haur eta Gazte Eguna
09:30ean  dianak Beartzunen. 
11:00etan konpartsarekin itzulia 
adinekoen egoitzatik abiatuta eta 
bitartean 11:00etatik 14:00etara 
uretako puzgarriak Giltxaurdi igeri-
lekuan. 14:00etan kuadrillen bazka-
ria Kuarteleko Zelaian. 16:30-19:30 
aurpegi margotzea Ahaztuen Plazan. 
17:00etan ginkana herriko plazan eta 
ondotik txokolatada Ahaztuen Plazan. 
17:30ean pilota jaialdia Baztan Pilo-
talekuan. 18:00etan poteoa elkartez 
elkarte Hamarru Elektrotxarangare-
kin. 20:30ean dantza herrikoiak Ziga 
Plazan eta ondotik mutil dantzak 
herriko plazan. 23:00etatik aitzin era 
kontzertuak plazan: Dupla, Zilibito 
Records eta ondotik DJ Fifi eta Fefa.

Uztailak 27, igandea
Adinekoen Eguna
09:30ean dianak. 11:00etan konpar-
tsarekin herri itzulia Lanbide Esko-

latik abiatuta eta bitartean 11:00eta-
tik aitzinera ere ludoteka Iriarte Pi-
lotalekuan.12:00etan Recreo de 
Elizondo musika bandaren eskutik 
emanaldia elizako belardian. 16:00etan 
ludoteka Iriarte Pilotalekuan. 16:30ean 
Elizondoko Xlll. Mus txapelketa Xal-
bador karrikan. 17:00etan Elutxa 
Txaranga herrian barna eta baita ere 
Menditarrak adinekoen egoitzan. 
17:30ean Elizondoko lll.Boneta Jaur-
tiketa txapelketa Giltxaurdi karrikan. 
19.00etan bertso saioa plazan. 
20:30ean dantza herrikoiak Ziga Pla-
zan eta ondotik mutil dantzak herri-
ko plazan. 22:30ean kontzertuak 
plazan: Janus Lester eta Bizphiru 
Pelau.

Uztailak 28, astelehena
Herriaren Eguna
09:30ean dianak. 11:00etan konpar-
tsarekin itzulia Herriko Etxetik hasi-
ta. 12:30ean Elutxa Txaranga herrian 
barna. 14:00etan Zikiro Jatea Iriarte 
Pilotalekuan eta ondotik pilotaleku-
tik abiatuta Elutxa Txarangarekin 
poteoa. 18:00etan Hauspolariek pla-
zan. 21:00etan mutil dantzak eta 
dantza herrikoiak herriko plazan. 
00:00etan Gizajoa ni eta Elutxa Txa-
rangarekin poteoa plazatik abiatuta. 
Ondotik DJ Piek plazan.

«Diseinua gure herria 
bereizi egiten duenetik 
ateratzea nahi nuen» 
GANIX GOROSABEL BESTETAKO KAMISETEN DISEINATZAILEA

Elizondoko Herriak «herri batasuna-
ren» alde, zapiez gain, kamiseta ur-
dinak eta polo zuriak atera ditu aur-
ten, bestetan elizondoarren nortasu-
na agerian uztearren. «Ea herriko 
plaza urdinez eta zuriz margotzea 
lortzen dugun aurtengo bestetan». 

Diseinatzaile
Arropetako diseinuaren sortzailea 
Ganix Gorosabel elizondoarra izan 
da. «Nire izebarengandik ailegatu 
zitzaidan proposamena. Herriko kar-
goduna da eta fabore bezala eskatu 
zidan», azaldu du Gorosabelek. «Ja-
kin-min handiko Elizondoko mutil 
gazte bat, egunez programatzaile eta 
gauez diseinatzaile» gisa definitu du 
bere burua eta diseinuarekiko atxi-

kimendu hori eta bere izaeraren par-
te den jakin-mina aprobetxatuta 
proposamenari baiezko erantzuna 
eman ziola azaldu du: «Ilustratzaile 
profesionala ez naizen arren, erron-
ka onartu eta zirriborroak egiten hasi 
nintzen». Proiektuarekin zerotik hasi 
ez zela aitortu du, proposamena egin 
ziotenerako oinarriak finkatuta bai-
tzeuden eta egin beharreko lana ha-
la-nola bideratuta baitzegoen. «Zi-
rriborro bat pasatu zidaten kolore 
bakarreko kartel bat deseinatzeko 
ideiarekin, letra batzuk ilustrazio 
bihurtzeko ideiarekin». Hala ere, lan 
handia egin behar izan du eta esker-
tzekoa da bere inplikazioa. «Proiektu 
hau egiteko ez nuen denbora aunitzik 
izan, bertze hainbat proiekturekin 

ere lanean ari nintzelako, baina hala 
ere egitea erabaki nuen».

Bere lana, batez ere, letrak ikonoekin 
tartekatzea eta ordezkatzea izan da. 
«Argi ikusi daiteke kamisetan Elizon-
doko bestak paratzen duela, baina 
arretaz begiratzen badugu letrak he-
rriaren esentzia bera eta bestak iru-
dikatzen dituzten ikono bihurtzen 
direla ohartuko gara: Buruhandi bat, 
erraldoi bat eta baita herriko bestei 
urtero hasiera ematen zien Mayi Jua-
nikotena bera ere». Bere helburua 
Elizondoko bestak irudikatzeaz gain, 
haratago doan helburu hunkigarri 
bat dela esplikatu du: «Helburua, gure 
tradizioei omenaldia eginez, Elizon-
doko besten esentzia eta eragiten 
dituzten sentimenduak biltzea izan 
da. Horrez gain, kamiseta ikusten 
duen edonori irribarrea aurpegian 
eragitea ere bada  helburua». Gaine-
ra, Mayi Juanikotena omendu nahi 
izan du Gorosabelek eta, hortaz, le-
tretako bat Mayiren irudikapenarekin 
ordezkatu du. 

Mayiri omenaldia
Nor izan zen Mayi Juanikotena? Mayi 
Juanikotena, Miguel Mari Junikotena 
Hita izen osoz, urte luzez Elizondoko 
bestak antolatzen eta herriko bertze 
hainbat ekitalditan parte hartzen  
ibili zen elizondoarra izan zen. Joan 
den urteko abuztuan hil zen, 2024ko 
Elizondoko bestetako txupinazoa 
bota eta gero. Juanikotena beti ibili 
zen altxaferoekin hemendik harat 
urtero omenduak ziren horiei txupi-
nazoa botatzea ahalbidetzen. Eta, 
hortaz, joan den urtean, herriari urte 
luzez eskaini zion zerbitzu ugarien-
gatik eta bere eskuzabaltasunagatik 
bera izan zen omendua. Hainbertze 
urteren ondotik berari tokatu zitzaion 

bertze aldean egotea eta txupinazoa 
botaz bere biziko azken bestak izanen 
zirenei hasiera ematea. Gorosabelek 
berak ere urte bat mansoago ome-
naldi ttiki bat egin nahi izan dio, hur-
bileko pertsona zuelako Mayi. Bere 
barridea zen eta ttikia zenetik ezagu-
tzen zuen, beti bere altxaferoekin 
bueltaka. 

Irudi solteak
Diseinua sortzeko orduan, bere ins-
pirazio iturri nagusia Elizondoko 
bestak imajinatzean burura datozkion 
irudi solteak izan direla erran du: 
«Buruhandien, erraldoien, jendez 
gainezka dagoen plazaren eta suzi-
riaren jaurtiketaren momentuaren 
irudiak izan dira inspirazio iturri». 
Irudi horiek eta gehiago baitira he-
rriko bestak hitzak ahoskatzean bu-
rura datozkionak: «Bestak hitzak 
aditzean txupinazoaren ondotik za-
pia jartzea eta besten hasmenta, 
erraldoi eta buruhandien konpainiaz 
karriketako giroa, gaiteroak eta txa-
rangak herria alaitzen eta, batez ere, 
haur eta helduen aurpegietako poza 
erakusten dituzten irudiak etortzen 
zaizkit burura».

Erronka
Azkenik, prozesua lineala izan ez dela 
ere aipatu du, «beti gauzak hobetzen 
saiatzen den mutila» dela ziurtatu 
baitu. «Erronka handiena kontzeptu 
solteak letra bakar baten barnean 
sartzen ziren formetan transformatzea 
izan da, irakurgarritasuna ez galtze-
ko asmotan. Hortaz, iritziak behin 
eta berriz eskatu ditut eta, azkenean, 
funtzionatzen ez zuena baztertuz eta 
funtsezkoari eutsiz, azken emaitza 
hau lortu dut». Lan handia egin on-
dotik emaitzarekin kontent gelditu 
da Gorosabel.

«Gizartean izaten diren 
aldaketek eragina dute 
besten antolaketan»
ANNE GARMENDIA ELIZONDOKO BESTETAKO KOMISIOKO KIDEA

Anne Garmendia elizondoarra, Eli-
zondoko Bestetako Komisioan dago 
aspalditik eta aurten ere herriko bes-
tak antolatzen ibili da buru-belarri. 
«8 urte daramatzat bestak antolatzen, 
2018an sartu bainintzen komisioan. 
Baina, komisioan sartu aitzinetik 
laguntzen ibiltzen nintzen ere etxez 
etxe bestetako programak banatzen 
eta bertzelakoetan». 

Indibidualistagoak
Zortzi urte hauetan komisioan eta 
bestetako antolaketan aldaketak egon 
direla aitortu du eta aldaketa horiek 
gizartearen eraldatze bidean gertatzen 

diren joan-etorrien efektu zuzen gisa 
aurkeztu ditu. «Gauzak aldatu egin 
dira urte hauetan, aldaketak beti 
badaudelako, bai programaren an-
tolaketan baita elkarlanean ere. Azken 
finean, gizartean gertatzen diren 
aldaketek eragina izaten baitute bes-
ten antolaketan ere». Horren harira, 
Garmendiak «herri mailan gauzak 
antolatuz elkarlanean aritzea gustu-
ko duen gazte» gisa definitu du bere 
burua eta «herri giro osasuntsu eta 
polita» sortzeko helburuarekin lanean 
ibiltzen dela erran du. Baina, urteak 
pasatu ahala,  geroz eta zailagoa bihur-
tzen ari da edozein gauza antolatzea. 
«Geroz eta laguntza guttiago hartzen 
dugu herritarren partetik, kontuan 
hartuz geroz eta indibidualistago 
bihurtzen ari garela».

Bertzalde, herritarrek orokorrean 
geroz eta guttiago laguntzeaz aparte, 
jendeak geroz eta ardura guttiago 
hartzen duela eta komisioan geroz 
eta guttiago direla ere aipatu du, eta 
horrek eragin nabarmena duela ziur-
tatu du: «Hasieran komisioan sartu 
nintzenean indarrez eta gogotsu hasi 
nintzen, baina urteak pasatu diren 
heinean, gogo eta indar horiek gut-
tiagotzen joan zaizkit hainbat arra-
zoiengatik. Batetik, jendea komisio-
tik atera egiten da eta ez da uzten 
duten hutsunea betetzeko jende 
berririk sartzen; eta bertzetik, 

jendearen borondateak huts egiten 
duen aldiro, komisiokoei lana bikoiz-
tu egiten zaigu». Honen aitzinean, 
egoerari buelta emateko herritarren 
laguntza funtsezkoa dela jakinarazi 
du. «Gure lana bestak bideratzea da, 
baina ez denaz arduratzea. Horreta-
rako herriaren eta herritarren lagun-
tza ezinbertzekoak dira». 

Komisioan parte hartzeak besten 
bertzelako ikuspuntu bat ematen 
duela  esplikatu du: «Komisioan par-
te hartzeak bestetako ekintzak gehia-
go baloratzea egiten dit». Kanpotik 
kexatzea erraza izan ohi delako, bai-
na barnetik diferente bizitzen delako 
dena. «Anitzetan kexatu egiten gara 
plazara ekarri ditugun taldeak ez 
direla onak, baina ez dugu esfortzu-

rik egiten talde horiei aukera bat 
emateko eta nahiago izaten dugu 
herriko ostatuetara regetoia aditzera 
joan». Gainera, musika taldeak lotzea 
iduri duena baino zailago dela ohar-
tarazi du eta aurten bereziki zailagoa 
izan dela onartu du: «Aurten inoiz 
baino lehenago hasi ginen bestak 
antolatzen urtero zailtasunak izaten 
ditugulako, eta aurten, gainera, Ha-
tortxu Rocken azken edizioa data 
berdinean ospatuko denez,  oraindik 
zailagoa izan da».

Aurpegiaren bertze aldea
Zailtasunak izan arren eta bestak 
antolatzeak esfortzu eta lan handia 
suposatu arren, merezi izaten duela 
gaineratu du Garmendiak. «Hasieran 
urduri eta kezkaturik hasten ditut 
bestak, gauzak ongi aterako ez dire-
naren beldurrez. Baina egunak pa-
satu ahala eta dena ongi doala ikusi 
ahala, urte osoan egindako lanak bere 
fruitua eman duela ohartzen naiz eta 
pozik jartzen nau horrek».  Azken 
finean, herriko bestak «egun politak» 
izaten direlako eta «jendea karrikara 
ateratzen delako elkarrekin ospatu 
eta ongi pasatzera». 

Azkenik, gehien disfrutatzen duena 
gazte bazkaria dela aipatu du, «bertan 
sortzen den giroa paregabea» delako 
eta egun hori, Gazte Eguna, berezia 
delako. «Herriko gazteak elkartu egi-
ten garen eguna da eta gero elkartez 
elkarte arratsaldea igarotzen dugu 
giro onean».

«Bestak denok 
disfrutatzen ditugu, 
bakoitzak bere modura»
AROA URTEAGA ELIZONDOKO BESTETAKO KARTELAREN EGILEA

Aurten Aroa Urteaga elizondoarrak 
sortu du Elizondoko bestak jauntzi-
ko dituen kartela. «Lagunen arras 
laguna» eta «disfrutatzeko beti prest» 
dagoen neska «alai» gisa definitu du 
bere burua eta, hortaz, bere lanean 
lagunek protagonismoa hartu dute-
la ere azaldu du: «Nire inspirazio 
iturri nagusia nire esperientzia per-
tsonala izan da. Baina bertze puntu 
garrantzitsu bat, nire inguruko lagu-
nen esperientziak eta bestak bizitze-
ko modu anitzak biltzea izan da».

Jiraka eta biraka
Bestetako antolakuntza komisioak 
kartela egitea proposatu zionean bere 
buruaren baitan ideiak jiraka eta 

biraka hasi ziren. Hala ere,  hasieratik 
argi izan du sortu nahi zuen kartela 
«arras pertsonala» izanen zela, «bai-
na atzendu gabe bestak denok dis-
frutatzen ditugula, bakoitzak bere 
maneran».

Mosaiko laranja
Bere kartelean «mosaiko moduan 
Elizondoko bestak definitzen dituz-
ten elementuak ageri dira». Horien 
artean, erraldoiak, buruhandiak, la-
gunak edota mus txapelketak. Ber-
tzalde, laranja kolorea nagusitzen da 
«transmititzen duen sentsazioa be-
rotasuna, hurbiltasuna eta uda giroa 
direlako». Eta beretako Elizondoko 
bestak definitzen dituzten hitzak 

horiek berak direlako: hurbiltasuna 
eta uda. Horrela, hainbat elementu 
eta laranja kolorea fusionatuz edozein 
herritarrek bere burua bertan islatu-
ta ikusi ahal izateko kartel bat eratu 
nahi izan duela esplikatu du: «Bakoi-
tzak bere modura bizitzen ditu bestak, 
baina sentimendu hori kartelean 
islatzea izan da nire helburua, edozein 
herritar nolabait ere identifikatuta 
sentitzeko». 

Prozesu gazi-gozoa
Lana sortzeko prozesua gazi-gozoa 
izan da, bere buruarekin «zorrotza» 
delako eta lanak akitutzat ematea 
kostatzen zaiolako. «Zaila da burutan 
duguna diseinatzea eta guk imajina-
tzen dugun bezala irudikatzea. Ho-
rregatik, etengabe probak egiten 
aritu naiz, gustuko emaitza batera 
ailegatu arte». Ideiak definitzea «ma-
kurrena» izan dela gaineratu du eta 
«kezkatuta» ibili izan dela ere aitortu 
du, nahiz eta kezka horiek gero de-
sagertu. «Behin marrazten hasita eta 
kartelak forma hartzen zuela ikusita,  
blokeotik ateratzea lortu nuen eta 

kezkak desagertu egin ziren». Azke-
nean, bere estilo propioa txertatuz 
eta kartelean bere marka utziz, egin-
dakoarekin kontent gelditu da.
 
Urteko aste hoberena
Elizondoko bestak «urteko aste ho-
berena» dira Aroarentzat eta, hortaz, 
aurten ere «ahal den neurrian egun 
guztiak aprobetxatzen» saiatuko da. 
«Herriko bestetan lagun guztiak po-
zik eta alai gaude; eta alde batera 
gelditzen dira urtean zehar izandako 
momentu txarrak, gure energia guz-
tia bideratzen baitugu ongi egoteko». 
Hala ere, bere egun gustukoena gaz-
te eguna dela argi utzi du: «Uztailaren 
26a da niretako egunik politena, kua-
drillen bazkaria, arratsaldeko txaran-
ga, gaueko giroa...» Adinarekin gauak 
geroz eta gehiago disfrutatzen dire-
lako herriko bestetan. «Modu batean, 
orain, gauak gehiago bizitzen ditugu 
egunak baino». 
Azkenik, jende guztiari gonbidapena 
luzatu nahi izan dio: «Etorri nahi 
duenak ongi etorria izan dadila Eli-
zondoko bestetara!».


